
DEHQONOVA MUBORAK G‘lI'YOSIDDINOVNA
ChDPU Maxsus pedagogika kafedrasi o’gituvchisi
SHERQO’ZIYEVA DILDORA ABDUVALLI QIZI.
O'SAROVA ZEBO KOMILJON QIZI.

CHDPU 3-kurs talabasi

DUDUQLANUVCHI BOLALAR NUTQINI RIVOJLANTIRISHNING
SAMARALI YO ‘LLARI.

Annatatsiya: Ushbu maqolada duduqglanuvchi bolalar bilan olib
boriladigan korreksion ish jarayoni hagida ma’lumot berilgan.

Tayanch so’zlar :Duduqglanuvchi bola, adaptatsiya,morfologik
element, korreksion ish,fonematik idrok.

Duduglanuvchi bolalarning so‘z boyligini oshirishda faoliyat va
muloqgot zarur shartlardan hisoblanadi. Maktabgacha yoshda
muloqotning rivojlanishi faoliyatning shakllanishi bilan o‘zaro
bogliqdir ( mehnat, o‘yin, tasviriy faoliyat). Maktabgacha tarbiya
yoshidagi duduglanuvchi bolalarning atrof olam haqidagi tasavvurini
kengaytirish va so‘z boyligini oshirish ularni atrofdagi predmetlar
bilan, tabiat va jamiyat hayoti bilan tanishtirish orqali amalga
oshiriladi. Bolalarning o‘zini o‘rab turgan borlig, jumladan, shahar,
qishlogq, teatr, metro hagida olgan bilimlari syujetli va ijodiy o‘yinlar
orqali mustahkamlanadi. Ular o‘yinda turli rollarni bajaradilar.
Bolalar turli o‘yinlarda ijtimoiy xulq me‘yorlarini o‘zlashtirib
boradilar. Keyinchalik ijtimoiy adaptatsiya uchun zarur bo‘lgan lug‘at

219



boyliklari mustahkamlab boriladi. Tevarak - atrof haqidagi
tasavvurlarini kengaytirish tarbiyachining maxsus uyushtirgan
mashg‘ulotlarida ham amalga oshiriladi. Shuning uchun so‘z
boyligini oshirish va faollashtirish uchun tarbiyachining yakuniy
mashg‘ulotlari katta ahamiyatga egadir. Masalan, bir qator
mashg‘ulotlar davomida bolalar "Qishki kiyimlar", " Yozgi kiyimlar"
mavzusi bo‘yicha so‘zlarni o‘zlashtirib boradilar. O‘zini o‘rab turgan
dunyo haqidagi tasavvurini kengaytirish hamda og‘zaki nutqgini
rivojlantirish uchun maishiy va madaniy muassasalarga ekskursiya
uyushtirish, shaharning diqgatga sazovor joylari bilan tanishtirish
zarurligi ota - onalarga tushuntiriladi. Masalan, " Kasb " mavzusini
o‘rganishda ota - onalardan o'z mehnatlari haqida gapirib berish, iloji
bo‘lsa, o‘zlari xizmat gqilayotgan korxona yoki muassasa bilan
tanishtirish so‘raladi. "Shahar"”, "Qishloq", " Transport" mavzulariga
bog'liq ravishda shu soha kishilari mehnati bilan tanishtirib boriladi,
bir - biriga nutqgiy ta‘sir o‘tkazish orqgali nutqi o'stirib boriladi. Bu
tasavvurlar duduglanuvchi bolalar bilan guruhda o‘tkaziladigan
suhbatga asos bo‘lib xizmat qiladi. "Kasblar ", "Shahar" , "Qishloq"
kabi mavzular bo‘yicha "Metro" , " Paxta dalasida" , " Do‘kon"
o‘yinlari tashkil gilinadi.

Duduglanuvchi bolalar bilan olib boriladigan korreksion ish
jarayonida so‘zning morfologik elementi ustidagi ishlar asos bo‘ladi.
Bunda idrokni rivojlantirish va so‘zlarni turli gismlarga ajratish
ishlariga e‘tibor beriladi. Buning natijasida bolalarda so‘zning
morfologik tarkibiga oid tushunchalarni solishtirish kabi
kuzatuvchanlik qobiliyati shakllanib boradi. So‘zning dastlabki
morfologik tuilishi haqidagi tasavvurlar bolalarda so‘zning muhim
elementlari asos, go‘shimchalarini ajratish malakasini
shakllantirishdan boshlanadi. Bunga o‘rgatish o‘zakdosh so‘zlar
orqali olib boriladi. O‘zakdosh so‘zlarni o‘zlashtirish, bir tomondan,
bolalarning so‘z boyligini oshirsa, ikkinchi tomondan, so‘zning
morfologik tuzilishini o‘zlashtirishga olib keladi. Kelgusida amaliy
ishlar jarayonida turli o‘zakdosh so‘zlarning manosi aniqglanadi.
Pedagogik turtki vazifasini o‘tovchi savollar yordamida o‘zakdosh
so‘zlarni tanlash malakasini shakllantirishda bolalar
qo‘shimchalardan grammatik jihatdan to‘g’ri foydalanadilar. So‘z
shaklidagi o‘zgarishni anglash yuzasidan o‘tkazilgan mashg‘ulotda
rasm bo‘yicha savollarga javob berish vazifasi topshiriladi. Bunda

bolalar diqqati berilgan so‘zning shakliga qaratilib, so‘z bilan
qgo‘shimchani ajratish taklif gilinadi. Keyin xuddi shu shakl bo‘yicha
gap tuzish so‘raldi. Masalan, logoped bolalardan so‘raydi: " Rasmda
nimalarni ko‘rayapsan?” ( gulni, uyni, bolani). Bolalar oldin eshitgan
so‘zlarining tovush tuzilishida qganday umumiylik borligini
aniglaydilar. So‘ngra quyidagicha savollar beriladi. " Bu so‘zlarda
nimalar bir xil 7", " Bu so‘zlarda ganday bir xil bo‘g‘in bor?" . Tovush
tahlilini egallagan bolalar umumiy - ni_ qo‘shimchasini ajratishadi.
Shundan so‘ng bolalat diqqati kelishik qo‘shimchalariga qaratiladi.
Defektolog rasm bo‘yicha so‘raydi: " Bolalar qayerga ketayapti?" (
bog‘chaga, uyga) " Bog‘chaga nimada kelding?" ( avtobusda,
mashinada) " Qizcha nimaga suv quydi?" ( gulga) So‘ng bolalarg
mustaqil ravishda biror so‘zni Kkelishik qo‘shimchalari bilan
o‘zgartirish so‘raladi. Uni yaxshi o‘zlashtirish maqgsadida shu
so‘zlardan gap tuzish vazifalari beriladi. Masalan, so‘zlarni ma‘lum
sintaktik konstruksiyaga moslashni o‘rgatish uchun biz quyidagi
vazifalardan foydalaniladi: nuqtalar o‘niga mos so‘zlarni qo‘yib ayt (
" Bolalar ... o‘'ynashmoqda ", " Qizcha ... suv quydi" ( gul, koptok).
Bolalar gap tuzdilar, bir - birining xatosini topdilar, gaplarni
to‘ldirdilar va ularni yaxlit axborot sifatida o‘zaro bir - biriga
uzatdilar . Mashg‘ulot davomida topishmogqlarning javobini topish
vazifasi ham beriladi: " Ozi oppoq, quloglari uzun, sabzini yaxshi
ko‘radi, tez chopadi ( quyon) . Bolalar ko‘rgazma asosida
umumlashtiruvchi so‘zlar ishtirokida gaplar tuzishadi ( tabiatni
kuzatish vaqtida, rasmlarni ko‘rish vaqtida ). Masalan, olma, nok,
uzum, behi kabi mevalar pishdi. Ularda umumlashmaning paydo
bo‘lishi nutgning rivojiga mustahkam negizdir. Mustaqil nutqgni
mustahkamlash uchun turli o‘yin mashgqlari bilan birga tasavvuri
bo‘yicha hikoya qilish, alohida rasmlar bo‘yicha tuzilgan hikoyalarni
bir butun holda gapirib berish kabi vazifalardan foydalanadi.
Masalan, "Bizning bog‘cha”, "Bog‘chamizga qorbobo keladi" kabi
mavzularda mashg‘ulotlar  o‘tkaziladi. Bularning  barchasi
duduglanuvchi bolalar nutqida so‘zning tovush, bo‘g‘in, morfologik
tuzilishi bilan bog‘liq bo‘lgan turg‘un kamchiliklarni bartaraf etish
imkonini beradi. Ta‘'kidlab o‘tilgan mashg‘ulotlarni o‘tkazish
natijasida duduqglanuvchi bolalar kundalik hayotida qo‘llaniladigan
so‘zlarni o‘zlashtirdilar, sodda gap tuzish va uni grammatik jihatdan
to‘g’ri yasash hamda shu elementlardan faol nutqda foydalanishni

organadilar. Duduqlanuvchi bolalar bilan olib boriladigan
korreksion ish jarayonida quyidagi vazifalar hal gilinadi: bolalarda
tovushning to‘gri talaffuzi, fonematik idrok, so‘zning tuzilishiga oid
analiz va sintez qilish malakalari rivojlantiriladi; so‘z boyligini
mustahkamlash va faollashtirishga shart- sharoit yaratiladi;
grammatik shakllar haqidagi tasavvurlari shakllantiriladi ; hikoyani
bayon qilish malaka va ko‘nikmasi mukammallashtiriladi ; erkin
muloqot qilish malakasi takomillashtiriladi . Mazkur korreksion -
pedagogik ishlar tizimi maktabgacha tarbiya yoshidagi
duduglanuvchi bolalarda nutgning fonetik, leksik, grammatik
tomonlari bilan alogador bo‘lgan kamchiliklarni bartaraf etishda
ijjobiy natijalarga erishish imkonini beradi.

